
ᐱᖁᔭᖅ ᐋᖅᑭᒋᐊᖅᑕᐅᔪᖅ ᓴᙱᓗᐊᕐᖏᓂᖅᓴᒧᑦ 
ᐃᖅᑲᖅᑐᖅᑕᐅᑦᔪᑎᖓᑕ ᐊᐅᓚᓂᖓᓄᑦ ᐱᖁᔭᖅ 

 
 

 
ᓇᐃᓈᖅᓯᒪᔪᑦ 

 
ᑖᓐᓇ ᐱᖁᔭᒃᓴᖅ ᐋᖅᑭᒋᐊᖅᑕᐅᔪᖅ 
ᓴᙱᓗᐊᕐᖏᓂᖅᓴᒧᑦ ᐃᖅᑲᖅᑐᖅᑕᐅᑦᔪᑎᖓᑕ 
ᐊᐅᓚᓂᖓᓄᑦ ᐱᖁᔭᖅ ᑖᒃᑯᐊ 
ᓇᓗᓇᐃᖅᓯᒪᑦᓯᐊᖃᓪᓗᒋᑦ ᐱᔪᓐᓇᐅᑎᖏᑕ ᒐᕙᒪᒃᑯᑦ 
ᓄᓇᕗᒻᒥᑦ ᐊᒻᒪᓗ ᓄᓇᓕᖕᓂᑦ ᐃᖅᑲᖅᑐᐃᔪᓐᓇᕐᓗᑎᒃ 
ᐱᓂᕐᓗᖅᐸᒃᑐᓄᑦ ᐃᓚᖓᑎᒍ ᐊᑐᓕᖅᑎᑕᐅᖁᓪᓗᒋᑦ 
ᐊᒻᒪᓗ ᓄᓇᓕᖕᓂᑦ ᒪᓕᒐᕋᓛᓂᑦ, ᑖᒃᑯᐊᓗ 
ᐅᓐᓂᕐᓗᒍᓐᓇᖅᑎᑕᐅᓪᓗᑎᒃ ᐃᓱᒪᒋᓪᓗᒋᑦ ᑖᒃᑯᐊ 
ᐃᖅᑲᖅᑐᖅᑕᐅᓚᖓᔪᐃᑦ. 

ᐅᓂᒃᑳᓕᐊᖏᑦ 
ᑲᑎᒪᔨᑐᐃᓐᓇᐃᑦ 
ᐅᓂᒃᑳᓕᐊᖏᑦ 

ᐱᖓᔪᐊᓂᒃ 
ᐅᖃᓕᒫᖅᑕᐅᓂᖓ 

ᐅᓪᓗᖓ 
ᐊᖏᖅᑕᐅᓂᖓ 

ᐱᖁᔭᒃᓴᖅ 75 
 
ᐱᖁᔭᖅ ᐋᖅᑭᒋᐊᖅᑕᐅᔪᖅ ᓴᙱᓗᐊᕐᖏᓂᖅᓴᒧᑦ ᐃᖅᑲᖅᑐᖅᑕᐅᑦᔪᑎᖓᑕ ᐊᐅᓚᓂᖓᓄᑦ 

ᐱᖁᔭᖅ 
 
ᑲᒥᓯᓇ,  ᐅᖃᐅᔾᔭᓂᖓᓄᑦ ᐊᒻᒪᓗ ᐊᖏᕈᑎᖃᖅᑎᓪᓗᒋᑦ ᒪᓕᒐᓕᐅᖅᑎᓐᓄᑦ,  
ᐊᑐᓕᖅᑎᖅ ᐅᓯᒪᔪᑦ ᒪᓕᓪᓗᒋᑦ: 
 
1. ᒪᓕᓪᓗᒋᑦ ᐃᓚᒋᐊᕐᑕᐅᔪᑦ ᑭᖑᓂᐊᒍ ᐃᓚᒃᑲᓐᓂᖓᓂ 2(2)−ᒥᒃ ᑕᐃᑲᓂ 
ᓴᙱᓗᐊᕐᖏᓂᖅᓴᒧᑦ ᐃᖅᑲᖅᑐᑕᐅᑦᔪᑎᖓᓄᑦ ᐱᖁᔭᖓᓂ: 
 
ᑐᑭᓯᒋᐊᕈᑏᑦ ᑖᒃᑯᓄᖓ ᒪᓕᒐᓕᕆᔨᕐᔪᐊᕐᓄᑦ 

(3) ᑖᒃᑯᐊ ᐱᔾᔪᑎᒋᓪᓗᒋᑦ ᐱᖁᔭᑦ, ᑐᑭᓯᒋᐊᕈᑏᑦ ᑖᒃᑯᓄᖓ “ᒪᓕᒐᓕᕆᔨᕐᔪᐊᕐᓄᑦ” 
ᑕᐃᑲᓂ ᐱᓂᕐᓗᖅᐸᑦᑐᓄᑦ ᒪᓕᒐᖏᓐᓂᒃ ᐅᑯᐊ, 

(a) ᐃᓱᒪᒋᓪᓗᒋᑦ ᐱᓂᕐᓗᖅᑕᐅᔪᕕᓃᑦ ᐋᖅᑭᒋᐊᖅᑕᐅᔪᑦ 
ᐊᑐᓕᖅᑎᑕᐅᔪᐃᑦ, ᑐᑭᓯᒋᐊᕈᑏᑦ ᑖᒃᑯᓄᖓ ᒪᓕᒐᓕᕆᔨᕐᔪᐊᕐᓄᑦ 
ᓄᓇᕗᒻᒥ, ᐱᖃᓯᐅᑎᔪᑦ ᒪᓕᒐᓕᕆᔩᑦ ᐅᕝᕙᓘᓐᓃᑦ ᑭᒡᒐᖅᑐᐃᔪᑦ 
ᑖᒃᓱᒧᖓ ᒪᓕᒐᓕᕆᔨᕐᔪᐊᕐᒧᑦ ᓄᓇᕗᒻᒥ; ᐊᒻᒪᓗ 

(b) ᐃᓱᒪᒋᓪᓗᒋᑦ ᐱᓂᕐᓗᖅᑕᐅᔪᕕᓃᑦ ᐋᖅᑭᒋᐊᖅᑕᐅᔪᑦ ᓄᓇᓕᖕᓂᒃ 
ᒪᓕᒐᕋᓛᑎᒍ, ᑐᑭᓯᒋᐊᕈᑏᑦ ᒪᓕᒐᓕᕆᔨᓄᑦ ᐅᕝᕙᓘᓐᓃᑦ 
ᑭᒡᒐᖅᑐᐃᔪᓄᑦ ᓄᓇᓕᖕᓂᑦ. 

 
ᑭᒡᒐᖅᑐᐃᔪᑦ ᐊᖏᕈᑎᖏᑦ 

(4) ᑐᑭᓯᐅᒪᓇᖅᓂᖅᓴᐅᖁᓪᓗᒋᑦ, 
(a) ᑖᓐᓇ ᒪᓕᒐᓕᕆᔨᕐᔪᐊᖅ ᓄᓇᕗᒻᒧᑦ ᐃᓚᓕᐅᑎᓯᒪᒍᓐᓇᖅᑐᖅ 

ᑭᒡᒐᖅᑐᐃᔨᓄᑦ ᐊᖏᕈᑎᖏᓐᓂᒃ ᑖᒃᓱᒧᖓ ᒪᓕᒐᓕᕆᔨᕐᔪᐊᖓ 
ᑲᓇᑕᒥ ᑖᒃᑯᐊ ᐱᔾᔪᑎᒋᓪᓗᒋᑦ ᐃᖅᑲᖅᑐᐃᔪᖃᓚᖓᑎᓪᓗᒍ, 
ᐅᓐᓂᕐᓗᖅᑐᖃᓚᖓᑎᓪᓗᒍᓪᓘᓐᓃᑦ ᐊᒻᒪᓗ ᐊᓯᖏᑦ 
ᐃᖅᑲᖅᑐᐃᓂᕐᒧᑦ ᐃᓚᓕᐅᑎᓯᒪᔪᑦ ᑖᒃᑯᓄᖓ ᐱᓂᕐᓗᖅᑐᕕᓂᕐᓄᑦ 
ᐋᖅᑭᒋᐊᖅᑕᐅᔪᑦ ᐊᑐᓕᖅᑎᑕᐅᔪᓄᑦ; ᐊᒻᒪᓗ 

(b) ᓄᓇᓕᖕᓂᑦ ᐃᓚᓕᐅᑎᓯᒪᒍᓐᓇᖅᑐᖅ ᑭᒡᒐᖅᑐᐃᔪᓄᑦ 
ᐊᖏᕈᑎᖏᓐᓂᑯᑦ ᑖᒃᓱᒧᖓ ᒪᓕᒐᓕᕆᔨᕐᔪᐊᖓᓄᑦ ᓄᓇᕗᒻᒥᑦ 
ᐅᕝᕙᓘᓐᓃᑦ ᒪᓕᒐᓕᕆᔨᕐᔪᐊᖓᓄᑦ ᑲᓇᑕᒥ ᑖᒃᑯᐊ ᐱᔾᔪᑎᒋᓪᓗᒋᑦ 
ᐃᖅᑲᖅᑐᐃᔪᖃᓚᖓᑎᓪᓗᒍ, ᐅᓐᓂᕐᓗᖅᑐᖃᓚᖓᑎᓪᓗᒍᓪᓘᓐᓃᑦ 
ᐊᒻᒪᓗ ᐊᓯᖏᑦ ᐃᖅᑲᖅᑐᐃᓂᕐᒧᑦ ᐃᓚᓕᐅᑎᓯᒪᔪᑦ ᑖᒃᑯᓄᖓ 
ᐱᓂᕐᓗᖅᑐᕕᓂᕐᓄᑦ ᐋᖅᑭᒋᐊᖅᑕᐅᔪᑦ ᓄᓇᓕᖕᓂᑦ ᒪᓕᒐᕋᓛᑎᒍ. 

ᐊᑎᖏᑦ ᐃᓚᒋᔭᐅᔪᑦ − ᓄᓇᕗᒻᒥᑦ ᒐᕙᒪᒃᑯᖏᑦ 
(5) ᓄᓇᕗᒻᒥᑦ ᒐᕙᒪᖓᒃᑯᖏᑦ, ᐊᒻᒪᓗ ᒐᕙᒪᑐᖃᑰᙱᑐᑦ, ᐊᑎᖏᑦ ᐃᓚᒋᔭᐅᔪᑦ 

ᓇᓪᓕᐊᓂᑐᐃᓐᓇᖓᑕ ᐃᖅᑲᖅᑐᐃᔪᖃᓚᖓᑎᓪᓗᒍ ᐃᓚᖓᑎᒍ ᐱᖁᔭᐅᑉ ᑖᒃᓱᒪᐅᑉ 
ᒪᓕᒐᓕᕆᔨᕐᔪᐋᖑᔪᖅ ᓄᓇᕗᒻᒥᑦ, ᐱᖃᓯᐅᑎᔪ ᒪᓕᒐᓕᕆᔨ ᐅᕝᕙᓘᓐᓃᑦ ᑭᒡᒐᖅᑐᐃᔪᖅ 
ᑖᒃᓱᒧᖓ ᒪᓕᒐᓕᕆᔨᕐᔪᐊᕐᒥᒃ ᓄᓇᕗᒻᒥᑦ, ᐊᓯᖏᑎᒍ ᑲᔪᓯᔪᐃᑦ ᑭᒡᒐᖅᑐᐃᔨᐅᕐ 
ᐊᖏᕈᑎᖏᓐᓄᒃ ᑖᒃᑯᐊ ᐅᖃᐅᓯᐅᓯᒪᔪᑦ ᑎᑎᕋᖅᓯᒪᔪ ᐊᕕᖅᓯᒪᔪᒥ (4)(b)-ᒥᒃ. 
 
ᐊᑎᖏᑦ ᐃᓚᒋᔭᐅᔪᑦ − ᓄᓇᓕᖕᓂᑦ 

(6) ᓄᓇᓕᖕᓂᑦ, ᐊᒻᒪᓗ ᒐᕙᒪᑐᖃᑰᖏᑐᑦ, ᐊᑎᖏᑦ ᐃᓚᒋᔭᐅᔪᑦ 
ᐃᓘᓐᓇᐃᖏᓐᓄᑦ ᐃᖅᑲᖅᑐᑕᐅᓂᖃᖅᑐᓕᒫᓄᑦ ᐃᓚᖓᑎᒍ ᐱᖁᔭᐅᑉ ᑖᒃᓱᒪ 
ᒪᓕᒐᓕᕆᔨᐅᑉ ᐅᕝᕙᓘᓐᓃᑦ ᑭᒡᒐᖅᑐᐃᔪᐃᑦ ᓄᓇᓕᖕᓂᑦ. 
 


